
Abstrak Perikanan haram, tidak mematuhi peraturan dan tidak dilaporkan ataupun diketahui
sebagai lllegal, Unreported, And Unregulated (IUU) Perikanan telah menyebabkan kerugian
sumber laut dunia berjumlah 11 ke 26 juta tan setahun, bersamaan dengan nilai 10 sehingga
23 billion United State Dollar (USD). Pelaku perikanan 1UU menyasarkan negara yang
mempunyai penguatkuasaan maritim yang lemah untuk mengeksploitasi hasil laut dan
membuat pemindahan hasil perikanan ke pelabuhan asing. Oleh itu, artikel ini bertujuan untuk
menjelaskan faktor-faktor berlakunya aktiviti perikanan perikanan dengan mengaplikasikan
Teori Pilihan Rasional oleh James Coleman (1986) mengkhusus kepada perspektif ekonomi.
Pelaku kepada perikanan IUU dalam artikel ini adalah merujuk kepada nelayan asing yang
mempunyai kepentingan untuk menyertai ekonomi pasaran bebas bertujuan memenuhi tawaran
dan permintaan dalam industri perikanan. Untuk menghasilkan makalah ini, penyelidik
membuat kajian literatur data sekunder, dimana data dianalisis, dikod mengikut tema, dan
seterusnya disintesis untuk menghasilkan tinjauan literatur yang komprehensif. Hasil analisis
data mendapati, bersesuaian dengan teori pilihan rasional, faktor utama berlaku perikanan lUU
adalah disebabkan oleh manfaat ekonomi hasil daripada aktiviti perikanan yang dijalankan.
Subsidi wang dan minyak yang diberikan oleh kerajaan juga mendorong nelayan asing
melakukan perikanan IUU diperairan negara serantau secara haram. Tambahan pula, perikanan
IUU berlaku kerana nelayan berusaha meminimakan kos perlesenan dan dokumentasi. Hal ini
kerana, kelulusan perlesenan memerlukan nelayan mematuhi piawaian seperti berbelanja
peralatan keselamatan, radar dan jaket keselamatan yang memerlukan kos yang tinggi.
Ketiadaan lesen ini memberi manfaat secara langsung kepada mereka untuk mengelak daripada
membayar cukai hasil daripada penangkapan ikan. Rentetan itu juga, kegiatan perikanan IlUU
adalah satu cara menutup sindiket jenayah maritim seperti penyeludupan manusia dan dadah,
ini merupakan mekanisma mereka mengukuhkan perniagaan disamping menjalankan aktiviti
perikanan semata-semata.

Kata Kunci: Nelayan asing; Perikanan haram; Jenayah rentas sempadan; Komuniti
Perikanan

Abstract Illegal fishing, which does not comply with the rules and is not reported or referred
to as Illegal, Unreported, And Unregulated (IUU) Perikanan, has resulted in the destruction
of 11 to 26 million tons of marine resources every year, equivalent to a value of 10 to 23 billion
United States Dollars. The perpetrators of IUU fishing take advantage of weak maritime
enforcement in countries with a weak economy to exploit marine products and transfer them
to foreign ports. To explain the factors leading to IUU perikanan, this article applies James
Coleman's Rational Choice Theory (1986). Perspectives from an economic perspective are the
focus of the publication. The authors of this article refer to foreign fishermen as perpetrators
of 1UU fishing, who desire to participate in the free-market economy to meet fishing demand

and supply. This paper was produced by conducting a literature review of secondary data, in
which the data was analyzed, coded according to themes, and then synthesized to produce a
comprehensive literature review. According to the data analysis, IUU fishing is primarily
driven by the economic benefits that result from fishing activities, which is consistent with the
theory of rational choice. Government subsidies and money provided to foreign fishermen also
encourage them to engage in illegal fishing in the waters of regional countries. Additionally,
IUU fishing occurs because fishermen try to minimize the cost of licensing and documentation.
Due to licensing requirements, fishermen are required to purchase high-cost safety equipment,
radar, and life jackets to obtain license approval. They are directly benefited by the absence of
this license since they will not be required to pay taxes on their fishing earnings. IUU fishing
is also used as a means of closing maritime crime syndicates such as human smuggling and
drug trafficking; this is their mechanism for strengthening their business in addition to
perikanan itself.

Keywords: foreign fishermen; illegal fishing; cross-border crime; fishing community

PENDAHULUAN

Artikel ini menggunakan idea asas Teori Pilihan Rasional yang dipelopori oleh ahli sosiologi
Adam Smith yang dibincangkan dalam bukunya yang bertajuk “An inquiry into the nature and
causes of the wealth of nations”. la menjelaskan tentang manusia sebagai pelaku rasional dan
mempunyai kepentingan diri (dipetik dari Investopedia, 2021). Idea teori ini di dikembangkan
oleh Cornish dan Clarke (1987) yang di nyatakan di dalam tulisan (Verbora, 2022) menyatakan
bahawa manusia bertindak secara sedar dan dipengaruhi oleh nilai dan pilihan. Pilihan rasional
dianggap sebagai suatu pilihan yang tepat dan boleh mencapai hasil selaras dengan objektif
peribadi. Selain itu, Teori Pilihan Rasional menjelaskan individu, kumpulan, organisasi,
pemerintah, atau korporat membuat pilihan tertentu berdasarkan kos dan ganjaran (Hoetoro,
2007). Dalam hal ini, Pilihan rasional memberikan manfaat dan kepuasan sebenar bagi
individu ataupun kumpulan dalam keadaan dimana pilihan adalah terhad. Teori Pilihan
Rasional juga menekankan law violating behavior ataupun disebut sebagai perlakuan yang
melanggar undang-undang berdasarkan pemikiran dan perancangan yang cukup berhati-hati
(Bill & Ali, 2014). Dalam konteks artikel ini, pelaku rasional merujuk kepada nelayan yang
mempunyai kepentingan untuk menyertai ekonomi pasaran bebas bertujuan untuk memenubhi
tawaran dan permintaan dalam industri perikanan. Oleh yang demikian, bagi menerangkan
secara asas berlakunya fenomena perikanan IUU, artikel ini mengaplikasikan model yang
dipelopori oleh James Coleman (1985) seperti berikut.

Rajahl: Fenomena Kolektif dalam Teori Pilihan Rasional
Sumber: Coleman (1990: 19); Esser (1996:93); Hedstrom Swedberg (1998: 21)

Tahap Situasi

Fenomena
makro ) e Kolektif
Logik Situasi:

Mekanisma situasi Agregasi Logik:
Mekanisma
transformasi

Tahap

mikro Pelaku > Pelaku

Pemilihan logik: Mekanisme
pembentukan tindakan

Aplikasi pencerobohan vesel nelayan asing dalam fenomena kolektif merangkumi situasi
berikut:

i. la melibatkan transisi daripada makro kepada mikro (situasi logik atau mekanisme
situasi). Situasi pada tahap makro merujuk kepada situasi sosial tertentu yang boleh
mempengaruhi tindakan individu atau kumpulan. Dalam konteks pencerobohan
nelayan IUU, berdasarkan data antara faktor yang relevan iaitu faktor ekploitasi
perikanan misalnya di Vietnam menyebabkan hasil perikanan di negara ini tidak
mampu memenuhi permintaan tempatan dan antarabangsa (Kahn Nguyen, 2019).

ii.  Seterusnya "tindakan bertujuan individu" (logik pemilihan atau mekanisma
pembentukan tindakan). la menerangkan bagaimana individu membuat tindakan yang
didasari keinginan, kepercayaan, peluang, tindakan, dan persepsi mereka terhadap
sesuatu keadaan sosial. Ini bermakna tindakan bertujuan oleh individu atau kumpulan
didorong situasi tertentu. Dalam konteks kajian ini nelayan asing bertujuan untuk
mendapatkan sumber perikanan dengan mencari lokasi, dan mereka ini mempunyai
sasaran lokasi tertentu (contoh Perairan Pantai Barat Sabah). Ini selaras dengan data
International Coral Reef Initiative (2019) yang menyatakan terdapat lebih kurang 550
spesis terumbu karang di Sabah dan Sarawak yang menjadikan perairan di kawasan ini
sangat sesuai untuk pembiakan ikan.

iii.  Situasi "Peralihan mikro ke makro™ (logik agregasi / mekanisme transformasi) iaitu
bagaimana tindakan dan interaksi individu menghasilkan fenomena tahap makro.
Fenomena yang dimaksudkan merujuk kepada pencerobohan vesel nelayan asing. Ini
kerana pencerobohan vesel nelayan asing bukan sahaja melibatkan nelayan asing yang
menceroboh perairan negara tetapi juga boleh dikaitkan dengan ekploitasi sumber
perikanan, penguatkuasaan maritim, komuniti nelayan tempatan dan kemampanan
sumber makanan. Dapat disimpulkan daripada penjelasan idea Teori Pilihan Rasional,
fenomena pencerobohan vesel nelayan khususnya yang berlaku di Pantai Barat Sabah
ini bermula daripada situasi sosial, dan tindakan bertujuan oleh aktor iaitu nelayan
asing, seterusnya tindakan tersebut telah mencipta tindakan kolektif. Bagi Petrossian
(2015), idea Teori Pilihan Rasional mengenai keputusan individu ataupun kumpulan
dalam melakukan aktiviti perikanan secara haram di pengaruhi penilaian terhadap
risiko potensi ditangkap dan dihukum oleh penguatkuasa.

Kajian berkenaan perikanan lUU menggunakan Teori Pilihan Rasional digunakan juga oleh
(Marteache et al., 2015) dan (Petrossian, 2015) menyimpulkan bahawa perikanan IlUU adalah
satu proses mengalih sumber daripada negara daripada negara yang sedang membangun kepada
kepada negara membangun yang terdapat rich buyer. Kegiatan ini dianggap menguntungkan
kerana dikaitkan juga dengan pengambilan buruh dengan upah rendah daripada negara
membangun. Perikanan 1UU juga semakin meningkat dengan penglibatan akiviti yang
melanggar undang-undang, termasuk penyeludupan dadah dan imigran (UNODC 2021).

ANALISIS DAN PERBINCANGAN

Sumber perikanan membuka peluang ekonomi

Nelayan yang menjalankan 1UU fishing selaras teori pilihan rasional menyatakan bahawa hal
ini berlaku kerana pelaku sudah menjangkakan ganjaran daripada aktiviti perikanan yang
dianggap menguntungkan. Kajian oleh Agnew dan Barnes (2014) dan Hatcher (2015) di
Amerika Syarikat menyatakan insentif ekonomi merupakan faktor utama nelayan melakukan
aktiviti perikanan secara haram dan mensasarkan negara yang mempunyai penguatkuasaan
maritim yang lemah (Tsun Han Tai et al., 2020). Hal ini dapat dilihat apabila, Di Amerika
utara bertempat di teluk Alaska, vesel nelayan asing daripada Jepun sudah mula menangkap
ikan sejak tahun 1933 di Laut Bering untuk mendapatkan sumber seperti Yellowfin Sole.
Manakala, Soviet (Rusia) pada tahun 1962 sudah mula menghantar 70 vesel ke teluk Alaska
untuk mengambil sumber perikanan secara haram seperti Pacific Ocean Perch, Sebastes
Alustus. Seterusnya, pencerobohan nelayan asing daripada negara Jepun dan Rusia disebabkan
oleh spesis-spesis yang terdapat di teluk Alaska (Bailey, 2011). Pencerobahan nelayan asing
daripada Russia sehingga 2015 telah mengeksploitasi sumber ketam di Alaska dan memberi
kesan kepada bekalan pasar tempatan dan harga pasaran global ketam (Brosnan & Gleason,

2015). Oleh itu, dalam konteks artikel ini ganjaran yang dimaksudkan adalah khazanah
perikanan.

Di Amerika Syarikat, nelayan asing daripada Mexico mencerobohi perairan Negara
tersebut purata 1,100 kali setahun. Pencerobohan tersebut melibatkan pencurian sehingga
760,000 pound red grouper (ikan kakap merah) di teluk Mexico (Gulf Coast Leadership
Conference, 2015). hal ini, secara langsung menggangu aktiviti komersial dan rekreasi
perikanan yang menjadi tunggak utama ekonomi di teluk tersebut. Perikanan di teluk ini
penting sebagai sumber peluang pekerjaan dan menyumbang lebih daripada 30 billion setahun
kepada ekonomi setempat. Selain itu, pada 2018 penguatkuasa maritim United States,
menyatakan negara kehilangan hasil perikanan sehingga 60,000 ton setahun (Doumbouya et
al, 2017).

Menurut Etchegaray (2021) Amerika Selatan turut dibanjiri oleh nelayan asing daripada
China, kehadiran kapal-kapal China pertama kali dikesan di pantai Ecuador pada bulan Jun
2020, sebanyak 260 kapal armada China menceroboh pinggir Zon ekonomi eksklusif (ZEE)
lokasi tersebut, berdekatan dengan Kepulauan Galapagos. Kejadian tersebut bukanlah pertama
kali, sebelumnya pada Ogos 2017, Tentera Laut Ekuador sudah pernah memberkas kapal China
bersama 300 tan ikan hasil tangkapan secara haram di Galapagos. Tangkapan ikan termasuklah
ikan Tukul dan Hiu sutera yang terancam pupus. Hal ini turut berlaku di Latin Amerika dan
Caribbean (LAC) yang merupakan lokasi kepelbagaiaan ekosistem marin, kekayaannya
termasuklah sumber spesis Demersal, Pelagic dan Benthic, ikan pakan dan ikan pellet (de
Olveira Leis et al., 2019) tidak terlepas daripada aktiviti perikanan secara haram terutama
nelayan asing daripada negara China (Katy Askew, 2021). Hal ini demikian kerana juga,lokasi
ini merupakan penyumbang kepada satu per lima tangkapan perikanan dunia,(Villasante dan
Osterblom, 2015).

Selain daripada itu, Vesel daripada China juga mengeksploitasi udang dan ikan Totoaba
yang terancam, kerana di Asia ia dijadikan bahan dalam ubat-ubatan, dijual antara 1, 400
sehingga 4, 000 USD. Malahan, negara tersebut menyumbang sehingga 50 hingga 70 peratus
sotong yang ditangkap di perairan antarabangsa. Meskipun, di China tidak mempunyai sumber
sotong. Walaubagaimanapun, mereka berjaya mengeksport ke Eropah, Asia utara dan Amerika
Syarikat (Gwynn Guilford, 2017; Carrington, D, 2017).

Hal ini berikutan kerana, negara China mengikut kajian dijalankan oleh (Stockholm
Resilience Center, 2021) menyatakan bahawa menjelang 2030, negara China memerlukan
tambahan sehingga 6 ke 18 juta ton perikanan bagi memenuhi keperluan domestik di negara
tersebut (Kate Bartlett, 2022) sebagai negara pengeksport makanan laut terbesar di dunia dan
menyumbang lebih dari satu pertiga daripada semua penggunaan ikan, cukup mendorong
nelayan China melakukan pencerobohan. Malahan, berdasarkan Pusat Perdagangan
Antarabangsa, eksport ikan dan makanan laut menghasilkan pendapatan negara tersebut
bernilai $ 14.1 billion USD setiap tahun (Blomeyer et al.,2016). Melihat peluang ekonomi di
perairan negara lain, vesel nelayan China berlayar lebih jauh meraih peluang ekonomi
(Doumbouya, 2017; Niki Holmyard, 2018). Hal ini sejajar dengan Teori Pilihan Rasional
bahawa dengan aktiviti perikanan haram mampu memberikan peluang ekonomi.

Seterusnya, dalam Jurnal The Conversation tulisan Brittia et al., (2021) menyatakan
bahawa Vietnam juga mengalami penyusutan stok perikanan menyebabkan mereka datang
sehingga ke Palau dan Australia. Di Australia, Indonesia pada tahun 2019 juga di dapati
menjalankan perikanan haram di tangkap bersama 800 kilogram ikan, 20 kilogram sirip ikan
jerung (Arie Afriansyah, 2019). Pencerobohan nelayan asing Vietnam juga sangat signifikan
di Malaysia di negeri seperti Kelantan, Terengganu dan Pahang. Pada tahun 2021, mereka di
tangkap di Pasir Puteh dengan hasil gamat berjumlah 300,000 (Sulong, 2021). Di laut selat
melaka dan laut sulu pencerobohaan vesel nelayan asing ini, adalah disebabkan oleh ikan-kan
gred A seperti ikan merah, jenahak, kerisi, kerapu, ibu gelama dan sotong termasuk gamat yang

mendapat permintaan tinggi di Vietnam (Hazrizal Hanapiah, 2019) di jual antara rm10
sehingga rm18 sekilo untuk tujuan perubatan dan kosmetik (Zaid Salim, 2020) manakala jika
dikeringkan harga pasaran gamat boleh mencecah sekilongram berharga 300 sehingga 1000
ringgit Malaysia (Noramalina Alias, 2020).

Manakala, pencerobohan juga berlaku daripada Korea Utara ke Jepun dan Korea
Selatan. Perkara ini berlaku disebabkan nelayan daripada China bertindak menjalankan aktiviti
perikanan haram di perairan Korea Utara. Natijahnya, tangkapan nelayan tradisional
mengalami penurunan tangkapan melebihi 70 peratus, China telah menangkap sehingga 560
juta USD stok sotong sejak tahun 2017 sehingga 2020 (Choe Shang hun, 2020). Pada tahun
2020 sahaja, lebih kurang 700 vesel nelayan asing daripada China di perairan korea utara untuk
menjalankan aktiviti perikanan meskipun telah di beri amaran oleh United Nations.
Dampaknya, vesel nelayan daripada Korea Utara malah menjelajah jauh ke perairan Jepun dan
Korea Selatan hanya untuk mencari sumber perikanan (Urbina, 2020). Hal ini dibuktikan
Dengan artikel tulisan Valentino (2020) menemukan lima mayat dikenalpasti daripada Korea
Utara, pada 2018 lebih daripada 200 vesel dijumpai hanyut di sepanjang pantai di Jepun dan
sebanyak 150 vesel pada tahun 2019 (Urbina, 2020). Hal ini disebabkan ketidakmampuan
vesel tradisional mereka untuk bertahan di laut.

Lautan India menyediakan sehingga 20 peratus permintaan global bagi sumber tuna di
mana yang perkirakan bernilai USD 6.5 billion. Di perairan itu juga, Lecomte (2021)
menyatakan bahawa sumber sotong dan hiu juga mengalami peningkatan sehingga 830 persen.
Dengan hasil tuna dan sotong, sudah cukup menjadi faktor nelayan asing daripada China
menceroboh. Pada tahun 2019, laporan Joshua Goodman (2021), Chatterjee (2019) dan trust
of india (2021) menyatakan 10 vesel nelayan asing China ditangkap bersama barangan seludup
bernilai RS 1,500 dan 80 orang kru bertujuan menceroboh untuk mendapatkan sumber protein
bagi dijadikan bekalan dan dipasarkan dinegara mereka disebabkan negara mereka kekurangan
sumber perikanan akibat ekploitasi dan pencemaran.

Di negeri Sarawak nelayan asing daripada Indonesia dan Thailand menceroboh perairan
untuk mencari hasil sotong yang dijangkakan harganya mencecah sehingga 200 Ringgit
Malaysia di negara asal mereka, sehinggakan menurut Jabatan Perikanan Malaysia (2017)
akibat ketirasan sotong telah mempengaruhi bekalan pasaran sotong di pasaran tempatan di
Malaysia. Hal ini kerana, kehilangan bekalan sotong ini dapat dilihat secara signifikan di Laut
China Selatan bahagian utara pantai timur Malaysia sehingga 4,140 tan metrik setahun dan di
Sarawak sehingga 3,335 tan metric setahun. Manakala, di Sabah isu pencerobohan vessel
nelayan asing tersebut juga wujud. Ini termasuklah vesel nelayan asing yang didaftarkan dan
dilesenkan sebagai vesel nelayan tempatan sebanyak 150 buah pada tahun 2016 dan 2017 dan
turut mempunyai rupa fizikal yang sama dengan vesel nelayan tempatan, kejadian ini berlaku
kerana kerajaan memberi lesen penangkapan ikan kepada nelayan Vietnam dan dengan
kesempatan ini nelayan Vietnam menggunakan nombor pendaftaran tersebut untuk digunakan
kepada vessel mereka (Mstar, 2010). Hal ini telah mengelirukan pihak penguatkuasa dan
nelayan tempat dalam membuat pengecam dan membuat laporan. Di tambah lagi dengan
kehadiran “orang tengah” di laporkan oleh media Berita Harian pada 5 November 2019 yang
menjadi perantara apabila nelayan asing di tangkap dan bertindak menyogok penguatkuasa
agar dilepaskan daripada tindakan undang-undang oleh penguatkuasa (llah Hafiz Aziz, 2017).

Galakan Subsidi

Daripada Juan He A (2022) menyatakan bahawa subsidi perikanan adalah sumbangan
kewangan yang dibuat oleh kerajaan atau agensi awam untuk memacu pendapatan rakyat.
Dalam konteks makalah ini, hal demikian adalah bagi menjadikan pengusaha perikanan dapat
bersaing dalam pasaran. Oleh itu, Vietnam adalah contoh negara yang memberikan subsidi

kepada komuniti nelayan untuk menggalakkan nelayan tempatan mereka untuk ke laut dalam.
Begitu juga dengan kerajaan China, mereka memberi subsidi kepada aktiviti perikanan melalui
kenaikan subsidi bahan bakar. Subsidi nelayan tempatan mereka meningkat sebanyak 10 kali
ganda di antara tahun 2006 dan selepas 2011 (Greenpeace Study,2020). Untuk menggalakkan
lagi aktiviti ini, mereka menghantar kapal logistik perubatan kepada vesel penangkapan ikan
bagi memastikan mereka berada laut dalam tempoh yang lama, Kerajaan China juga membantu
Dalam menyediakan ramalan cuaca tentang di mana stok sotong yang di dapatkan daripada
satelit. Buktinya pada tahun 2018, sebanyak 35 billion subsidi kepada nelayan tempatan
(Mallory, 2016). Menurut Honnibal (2020) pengasas kepada National Geographic Society’s
Pristine Seas project, harga jualan sotong sahaja oleh China sebenarnya tidak dapat
menampung kos bahan bakar untuk menangkap ikan. Rentetan itu yang dimaksudkan, bayaran
subsidi ini merupakan bonus kepada nelayan mereka, semakin jauh batu mereka berlayar,
semakin tinggi nilai subsidi yang di berikan, maka semakin tinggi risiko mereka menceroboh
perairan negara lain.

Menurut Roberts (2020) untuk memajukan industri perikanan, sesebuah negara perlu
menjalankan aktiviti penangkapan ikan ke laut dalam kerana laut dalam adalah kawasan yang
menyimpan hasil yang cukup banyak. agi memajukan industri nelayan terdapat beberapa
negara yang mengarahkan nelayan mereka dengan galakan subsidi mereka untuk menjalankan
aktiviti perikanan di kawasan laut dalam iaitu berhampiran dengan sempadan negara lain (Aimi
Athirah Ahmad, 2020) Hal ini dilihat secara tidak langsung menjadi salah satu punca kepada
kenapa nelayan asing menceroboh perairan negara lain kerana nelayan asing mengabaikan
kawasan perikanan hanya untuk memaksimakan tangkapan marin mereka untuk mendapatkan
lebih subsidi. Tambahan pula, negara seperti China adalah negara yang mempunyai industri
perikanan terbesar di dunia (FAO,2018). Negara ini memerlukan bekalan yang banyak bagi
memenuhi permintaan pasaran tempatan dan antarabangsa.

Selain daripada itu, negara-negara yang memberikan subsidi terbesar untuk armada
perikanan laut lepas antaranya adalah Jepun (20 persen subsidi global) dan Sepanyol (14 persen
subsidi global), diikuti oleh China, Korea Selatan, dan A.S. United Nation Mendakwa terdapat
sehingga 300 vesel nelayan asing ini berada di perairan Somali setiap tahun, ini termasuklah
negara yang disebut mendapat subsidi perikanan (Zaki Mubarok, 2016). Dianggarkan pada
tahun 2014 sahaja nelayan ini menangkap sehingga 92, 500 mt iaitu dua kali ganda daripada
vesel tempatan Somalia (Glaser, 2019; Makoni, 2020). Somalia mempunyai industri perikanan
yang kecil dan agak baru. berbanding dengan vesel nelayan asing, mereka sudah menjalankan
aktiviti perikanan sehingga hampir tujuh dekad di perairan Somalia (Keynoush, 2021).

Disamping itu, Tehran membuat pemberiaan subsidi minyak kepada China pada tahun
2020 sebanyak 663,000 USD untuk beroperasi di perairan Iran. Disebabkan itu juga, nelayan
iran mengalami kemerosotan pendapatan daripada 8 ton kepada 1 ton sahaja per hari.
Manakala, nelayan tradisional berkurang daripada 1 ton kepada kurang daripada setengah ton.
Disebabkan terdapat sehingga 11,300 bot industri China, mendesak nelayan tehran merasuah
lanun Somalia untuk menjalankan aktiviti perikanan di perairan Afrika. Mukami (2020) dan
Makoni (2020) juga menyatakan nelayan asing terutama daripada Iran tidak dapat di bendung
kerana penguatkuasan maritim Somalia adalah antara yang paling lemah di dunia. Di sebabkan
itu vesel nelayan asing mengabaikan kawasan perairan somali. Vesel nelayan asing yang
signifikan mencerobohi perairan somali antaranya adalah daripada Yemen yang mensasarkan
yellowfin, ikan tenggiri, frigate tuna, kawa-kawa dan jerung (Jess Rattle, 2020).

Manakala, Kementerian Perikanan Vietnam yang sangat menggalakkan nelayan
mereka untuk ke laut dalam bagi menjalankan aktiviti nelayan (Ojamaa, 2017). Nelayan
Vietnam juga mempunyai budaya yang sejak sekian lama meluangkan masa yang cukup lama
di laut dan mereka biasanya akan ke laut dalam sehingga ke persempadanan atau Kawasan
perikanan negara lain bagi menangkap ikan (Lydia et al., 2014). Pada tahun 2017, kerajaan

Vietnam telah memperkenalkan subsidi minyak dan wang ringgit kepada nelayan tempatan
bagi mengalakkan lagi mereka untuk menjalankan aktiviti perikanan dan di laut dalam.
Dianggarkan sehingga 70 peratus penyumbang hasil tangkapan perikanan adalah daripada hasil
nelayan laut dalam. Kebanyakan daripada nelayan Vietnam pergi ke Laut China Selatan kerana
laporan The Asean Post (2018) menyatakan Laut China Selatan (LCS) adalah adalah antara
lima zon penangkapan ikan paling produktif didunia merangkumi 12 peratus ikan global pada
tahun 2015.

Manakala, bot-bot nelayan Sepanyol pula ditangkap ketika sedang menjalankan
aktiviti perikanan seara haram di Halibut Greenland. Nelayan ini menerima subsidi dari
kerajaan Galcian dan kerajaan Sepanyol, 1 daripadanya adalah vesel Bernama Monte
Meixueiro milik syarikat Vigo yang berpangkalan di Valiela, Spain yang menerima subsidi
sebanyak 15 juta euro daripada Kerajaan Galician, kapal kedua adalah Garoya Segunda milik
syarikat Oyalves S.L (Oceana, 2005). Di Perairan Norway, Vesel nelayan asing daripada
Spanyol itu juga turut menggunakan subsidi yang sama bagi menjalankan perikanan secara
haram di lokasi tersebut. Pada tahun 2006, nelayan sepanyol menggunakan vesel pukat tunda
“Arosa Nouve” and “Arosa Doce” menangkap ikan sebanyak 600 tan ikan, di denda sebanyak
2 juta pound sterling (World Fishing and Agriculture, 2005; World Wide Fund, 2008). Vesel-
vesel tersebut di berikan subsidi untuk menjalankan perikanan secara haram di Norway, di
mana syarikat tersebut juga menggunakan vesel perikanan Cap George menukar bendera yang
digunakan sebanyak 5 kali untuk menceroboh perairan Norway. Hal ini jelas menunjukkan
bahawa dengan adanya dana (subsidi) daripada syarikat besar, akan menggalakkan nelayan
untuk mencerobohi perairan yang sukar untuk dihentikan. Subsidi dan dana daripada syarikat
besar menjadikan mereka untuk berani melakukan aktiviti perikanan haram, kerana dana yang
didapatkan adalah lebih murah berbanding risiko membayar denda apabila ditangkap (Markk
et al, 2008).

Subsidi berlebihan adalah salah satu penyebab kepada penangkapan ikan berlebihan
(overfishing) (Dr. Teale, 2015). Hal ini demikian kerana, Nelayan perlu mengekalkan output
tertentu untuk menampung kos operasi mereka, dan mereka terdorong untuk terlibat dalam
penangkapan ikan secara haram, tidak mengikut kuota. Merujuk kepada theory jenayah yang
menyatakan “jenayah meningkat apabila pelaku mempunyai cara, motif dan peluang untuk
melakukannya”. Ini telah dinyatakan di dalam teori pilihan rasional juga, bahawa manusia
(nelayan) akan memilih sesuatu yang menguntungkan mereka. Telah dianggarkan bahawa
negara membangun memberi subsidi perikanannya bernilai $30-35 bilion setahun di seluruh
dunia. Subsidi ini menyokong nelayan dalam memperoleh kapal baharu dan menaik taraf
kepada teknologi yang lebih baik, seterusnya memburukkan lagi masalah pencerobohan ke
perairan negara lain. Akhirnya, la menghabiskan sumber perikanan, (World Trade
Organization, 2019).

Penggubahan wang haram

Industri perikanan juga boleh berfungsi sebagai satu cara untuk penggubahan wang haram
(Telesetky, 2015). Mereka menggunakan cara seperti fish laundering, mengubah lokasi
pemindahan dan pelabuhan. Strategi pengubahan haram ini, untuk menyembunyikan jumlah
tangkapan perikanan dan keuntungan mereka. Nelayan IUU berusaha untuk mengelak daripada
undang-undang kebangsaan dan antarabangsa dan beroperasi diluar kawalan kerajaan. Mereka
menyembunyikan kapal di laut, menggunakan syarikat minyak dilaut untuk menutup identiti
mereka, tidak mengisytiharkan aliran wang bagi mengelak dikenakan cukai (Yan dan Graycar
2020). Sebagai contoh, Mereka memindahkan ikan termasuklah spesis yang dilindungi seperti
Ikan Yu kepada beberapa kapal individu di tengah laut atau di pindahkan ke fasiliti bagi
mengelakkan kuota tangkapan ikan, bermaksud mereka menyembunyikan hasil yang lebih

untuk memperoleh keuntungan. Keuntungan itu kemudiannya di laburkan kepada infrastruktur
seperti loji pemposesan, kapal dan alat penangkapan ikan. Manakala, anak kapal pula di bayar
menggunakan wang tunai sahaja bagi mengelakkan pengaliran wang dikesan (Stephen, 2021).

Penggubahan wang melalui industri, boleh dilihat dalam kes rasuah syarikat Iceland
Sambherji keatas kuota penangkapan ikan besar-besaran di Namibia, dilaporkan lagi bahawa
syarikat itu menubuhkan syarikat untuk tempat perlindungan cukai dan menggunakan bank
milik negara Norway untuk "mencuci hasil urus niaga rasuah”. Lebih 70 juta dollar euro telah
di gelapkan sepanjang tahun 2011 ke 2018 (Transparency International, 2020; Samherjaskjolin,
2019). Industri perikanan juga digunakan untuk penggubahan wang haram bagi aktiviti lain
seperti penyeludupan manusia dan dadah. Sebagai contoh, sindiket Mafia Italy, Francesca
Muto terkenal sebagai Ndrangheta mengawal aktiviti perikanan di daerah Paola dan Scale dan
mereka juga melaksanakan perlindungan di sebut sebagai Pizzo terhadap penyeludupan dadah.

Januari 2011, laporan media mendakwa bahawa penyiasatan cukai kerajaan Jepun
mendapati bahawa syarikat Jepun telah membayar rasuah sebanyak ¥500 juta Yen ($6 juta)
kepada pegawai perikanan Rusia untuk melebihi kuota perikanan. Artikel ini menyokong hujah
Anastasy telesetky (2014) bahawa kegagalan dalam membendung IUU fishing bukan hanya
disebabkan oleh tadbir urus yang buruk tetapi juga disebabkan oleh rangkaian 1UU yang sangat
terancang rapi dan fleksibel dalam menyesuaikan bisnes dengan perubahan keadaan. Anastasia
mencadangkan lagi bahawa, kerajaan bukan hanya perlu fokus kepada tadbir urus berkaitan
perikanan tetap perlu mengiktiraf pelaku 1UU sebagai jenayah serius dan berangkai.

Kegiatan perikanan IUU ini turut membuktikan Teori Pilihan Rasional, bahawa kegiatan
ekonomi manusia adalah berdasarkan manfaat yang diterima. Berdasarkan (Interpol, 2020;
Telesetky,2005) vesel perikanan turut digunakan untuk menyeludup manusia, dadah dan
senjata api, kegiatan perlanunan dan serangan pengganas. Kegiatan ini juga boleh
menghasilkan keuntungan sehingga 6 juta Euro dengan hanya 6 minggu perjalanan. Drug
cartel dalam perikanan haram ini juga menggunakan kapal perikanan untuk menyeludup
totoabo fish swim bladder antara Mexico dan USA. Swim bladder digunakan untuk membuat
sup mewah yang boleh di jual sehingga $25,000 di China. Ini membuktikan kegiatan perikanan
IUU ini dapat menghasilkan pendapatan lumayan kepada nelayan. Menurutnya lagi, mereka
yang terdahulunya terlibat dengan pengedaran dadah dilaut kini melibatkan diri dalam jenayah
sumber hidupan marin (memburu dan menangkap ikan secara haram). Hal ini demikian kerana,
aktiviti tersebut dianggap lebih menguntungkan dan berisiko rendah.

Selari dengan ini, rangkaian terlibat dengan penangkapan ikan secara haram (baik dari
segi amalan mereka dan tumpuan mereka terhadap spesies terancam) dan 'menggubah’
tangkapan haram di pasaran perikanan antarabangsa, satu amalan yang hanya boleh dicapai
melalui penipuan dokumen, pemindahan penghantaran dan rasuah. Laporan itu juga
mendedahkan bahawa dalam kebanyakan kes yang didokumenkan, rangkaian jenayah
terancang ini mengeksploitasi kemahiran dan pengetahuan pengusaha industri perikanan
tentang domain maritim dan merekrut mereka untuk mengembangkan aktiviti haram mereka.
Oleh itu, kapal nelayan dalam kes yang dilaporkan telah digunakan sebagai perlindungan
perniagaan yang sah untuk memudahkan penyeludupan migran, dan pemerdagangan orang,
dadah dan senjata (UNODC 2011).

Fish laundering juga dapat dilihat dalam pelabelan makanan laut (misleading) di
Singapura. Disebabkan makanan laut ialah yang paling banyak diproses dan diimport di seluruh
dunia. Melabelkan makanan laut yang sebenarnya spesis terancam adalah salah satu cara
memasarkan produk mereka. Hal ini adalah bagi menutup kegiatan dan mengaut keuntungan.
Aktiviti ini menggalakkan pelabelan salah makanan laut dengan label yang salah. "pengubahan
ikan" di mana ikan yang ditangkap secara haram sengaja disalah label untuk mengelakkan
undang-undang. Pengekodan bar DNA yang dilakukan di Singapura juga telah membuktikan
bahawa ikan yu (Carcharhinidae) dijual sebagai sirip benang India (Wainwright et al., 2018).

Merujuk kes yang lain juga, sebuah kapal nelayan bernama Andrey Dolgov berkeliaran di
lautan dunia, merompak berjuta-juta ikan secara haram selama 10 tahun beroperasi sebagai
modus fish laundering. Pada akhirnya ditangkap pada April 2018, selepas serangan hendap
berkelajuan tinggi oleh Tentera Laut Indonesia di Laut Andaman, pihak berkuasa
menganggarkan ia telah merampas AS$50 juta (£38 juta) ikan dari Lautan Pasifik, Hindi dan
Selatan (Julian, 2021).

Jenayah Rentas Sempadan

Jenayah terancang secara berkumpulan (Organised Crime Group) dalam perikanan IUU telah
banyak dikaji oleh United Nations Office on Drugs (UNODC,2020). Sebagai contoh, “value
chain approach” dalam melindungi penyeludupan hidupan liar. Seterusnya, Petrossian (2019)
menyatakan Organised Crime Group (OCG) dalam 1UU fishing menggunakan vesel perikanan
untuk menyeludup dadah dan manusia. Misalnya, Penguatkuasaan undang-undang di
Montenegro sahaja menemui lebih daripada 20 silinder bahan letupan semasa operasi itu
(Interpol, 2021) Hampir satu tan produk terlarang telah dirampas di seluruh dunia, termasuk
spesies ikan dan hidupan liar yang dilindungi, dadah dan bahan letupan.

Kegiatan mereka sukar dikesan kerana pola navigasi mereka yang sering berpindah-
randah, dan berada lama di laut. Hal ini menyebabkan mereka tidak di curigai. Penjenayah
juga menggunakan hasil penangkapan ikan komersial haram untuk membiayai aktiviti haram
yang lain. Walau bagaimanapun, naratif muncul bahawa pelanggaran perikanan dikaitkan
dengan jenayah lain, termasuk penyalahgunaan buruh, pengedaran dadah, dan pemerdagangan
manusia (Liddick, 2014; Telesetsky, 2014). Naratif tersebut menunjukkan bahawa penglibatan
jenayah terancang mengakibatkan percampuran aktiviti ini iaitu dalam perikanan haram
(Chapsos dan Hamilton, 2019; Lindley et al., 2019).

Tambahan pula, faktor pencerobohan vesel nelayan asing adalah disebabkan vesel
nelayan asing sering dikaitkan dengan jenayah maritime yang lain seperti penipuan dokumen,
pengelakan kastam dan taks. Manakala, perdagangan manusia, pengedaran dadah, diperlukan
bagi mereka untuk mengembangkan bisnes dengan cara membesarkan operasi mereka
menggunakan bisnes lain untuk menyokong operasi mereka (Australian institute of
International Affairs, 2019). Rentetan itu juga, vesel perikanan haram adalah kenderaan yang
sangat ideal bagi sebarang jenis penyeludupan dan perdagangan jenayah dilaut terutama
manusia dan dadah di perairan Australia kerana fizikalnya yang sukar di bezakan dengan vesel
yang berdaftar (Liddick, 2014; Wang dan Song, 2021). Sebagai contoh, pada 2019 Papua New
Guinea menggunakan vesel perikanan bersaiz kecil kerana sukar dilihat dilautan luas untuk
mengedar dadah jenis kokain bernilai 90 juta USD daripada Pulau Daru ke Australia melalui
selat Torres. Daripada ini, dapat di lihat faktor pencerobohan vesel nelayan asing adalah bagi
mengaburi mata pihak penguatkuasa tentang sindiket jenayah maritim seperti pengedaran
dadah dan penyeludupan masuk manusia ke Australia sebagai pelarian ataupun untuk berkerja
(Baird, 2008). Bersama dengan menjalankan aktiviti perikanan secara haram, mereka
menggunakan jenayah maritim tersebut sebagai salah satu cara untuk mengembangkan dan
mengukuhkan perniagaan mereka dengan melakukan jenayah tersebut.

Tulisan Mary Mckay (2020) Menteri kelautan dan perikanan Indonesia juga turut
menyatakan “penangkapan ikan secara haram sering menjadi kenderaan untuk jenayah lain,
seperti penyeludupan manusia, penyeludupan dadah dan perhambaan” (IOM, 2016: 1).
Menyatukan isu ini dan termasuk perhambaan atau buruh paksa dalam konteks yang sama
seperti pengedaran dadah berisiko menjenayahkan mangsa perhambaan moden atau buruh
paksa. Belhabib et al., 2020 berpendapat bahawa perikanan banyak dikaitkan dengan
pengedaran dadah sedangkan pautan itu nampaknya berdasarkan penggunaan kapal nelayan
sebagai penyamaran berbanding bot dan kru yang aktif menangkap ikan.

Contoh kes, di Pulau Maluku, Indonesia pada tahun 2015 di mana 1000 nelayan
daripada Cambodia, Laos, Myanmar dan Thailand telah di seludup dalam operasi yang
melibatkan 1UU fishing oleh Vietnam (Chapsos and Hamilton 2019; IOM, KKP and Coventry
City 2016) Kes ini telah dijuluk sebagai “Kes Benjina”. Di Vietnam, penglibatan OCG lebih
ketara dalam operasi kapalnya di perairan asing. Beberapa kapal Vietnam beroperasi selama
berbulan-bulan di perairan asing malah ada juga yang diiringi oleh kapal induk dan
bersenjatakan M4, yang menunjukkan betapa seriusnya masalah ini (Stefanus,2021; Shah
2017).

Kajian juga mendapati bahawa pengedar abalon di Afrika Selatan didapati
kebanyakannya orang Asia, mereka mempunyai “hubungan persaudaraan” dalam perniagan ini
yang memudahkan lagi operasi mereka (Goga 2014: 4). Pengedar ini juga mempunyai
hubungan yang kuat dengan pengedar dadah di mana mereka memperdagangkan Abalon untuk
Mandrax atau Methamphetamine, atau bahan untuk pengeluaran Methamphetamine (Goga
2014: 4). Kajian oleh UNODC pada 2011 juga menunjukkan penglibatan OCG dalam
pemburuan Abalon di Afrika Selatan, Australia dan New Zealand, dengan Asia sebagai pasaran
utama (UNODC 2011: 98-103). Jika perikanan secara haram ini dapat dibendung, pengusaha
tuna di Guinea Biesseau boleh meningkatkan pendapatan sekitar 18 juta setahun iaitu daripada
50 peratus sehingga 100 peratus. Kira-kira sebanyak 429.2 Juta USD.

KESIMPULAN

Artikel ini mendapati bahawa tujuan pelaku IUU dalam sektor perikanan adalah untuk
memaksimumkan keuntungan mereka. Hal ini dilakukan dengan melanggar kuota
penangkapan ikan. Selain itu, nelayan melakukan perniagaan seperti dadah dan penyeludupan
disamping penangkapan ikan sebagai aktiviti utama. Vesel nelayan ini juga dijadikan sebagai
satu cara untuk mengelirukan penguatkuasa dan menutup aktiviti lain. Fakor lain yang menarik
kepada pelaku IUU adalah kekayaan khazanah perikanan yang membuka peluang kepada
pelaku untuk mengeksploitasi hasil tersebut, galakan wang dan subsidi pula menolak mereka
untuk memaksimakan tangkapan dan menceroboh zon perikanan negara lain, merasuah pihak
penguatkuasaan dan melakukan penggubahan wang haram agar mereka tidak dikenakan cukai.
Teori ini menyatakan manusia bertindak mengikut rasional pelaku berdasarkan manfaat dan
risiko, dalam konteks kajian ini menurut penyelidik, faktor ekonomi adalah motif utama pelaku
IUU ini membuat keputusan untuk menjalankan aktiviti-aktivit jenayah tersebut.

